
49
LŪDI MAGISTER



Mārtiālis. 



“Quid tibi nōbīscum est, lūdī scelerāte magister, 
invīsum puerīs virginibus-que caput? 

Nōndum cristātī rūpēre silentia gallī: 
murmure iam saevō verberibus-que tonās. 

Tam grave percussīs incūdibus aera resultant, 
causidicum mediō cum faber aptat equō: 

Mītior in māgnō clāmor furit amphitheātrō, 
vincentī parmae cum sua turba favet. 

Vīcīnī somnum—nōn tōtā nocte—rogāmus, 
nam vigilāre leve est, pervigilāre grave est. 

Discipulōs dīmītte tuōs. Vīs, garrule, quantum 
accipis ut clāmēs, accipere ut taceās?”




 
Iuvenālis. Euge! Scrībe nunciam, et ad vīcīnum illum molestum mītte. 

Mārtiālis. Hoc faciam. 

Iuvenālis Valē, mī amīce. Ut tandem quiēscās! 

Mārtiālis. Valē, Ō Iuvenālis. 





FĪNIS.

